
венностенть отменань ды ломаненть ломаньсэ эксплоатациянть истожамонь результатсонть.

5 СТАТЬЯ. СССР-сэ социалистической собственностесь ашти эли государственной собственностень формасо (весе народонь достояния), эли кооперативно-колхозной собственностень формасо (башка колхозтнэнь собственностесь, кооперативной об‘единениятнень собственностесь).

6 СТАТЬЯ. Модась, сонзэ недранзо, ведтне, виртне, заводтнэ, фабрикатне, шахтатне, рудниктнэ, кшнинь кинь, ведень ды воздушной транспортось, банкатне, связень средстватне, государстванть ендо организовазь велень хозяйствань покш предприятиятне (совхозт, машинно-тракторной станцият ды лият), истя жо коммунальной предприятиятне, ошсо ды промышленной пунктнэсэ основной жилищной фондось аштить государственной собственностекс, лиякс меремс весе-народонь достояниякс.

7 СТАТЬЯ. Колхозтнэсэ ды кооперативной организациятнесэ общественной предприятиятне сынст живой ды аволь живой инвентарест марто, продукциясь, конань теить колхозтнэ ды кооперативной организациятне, истя жо сынст общественной постройкатне аштить колхозтнэнь ды кооперативной организациятнень общественной, социалистической собственностекс.

Эрьва колхозной кудонть, колхозной общественной хозяйстванть эйстэ основной доходтонть башка, эсь личной пользованиясонзо ули аволь покш участка пире мода ды пире моданть лангсо эсь собственностьсэнзэ подсобной хозяйства, эрямонь кудо, продуктивной скотина, нармунть ды велень хозяйствань вишка инвентарь — велень хозяйствань артелень уставонть коряс.


8 СТАТЬЯ. Колхозтнэнь кедьсэ аштиця модась

